
Праваабарончыя матэрыялы  
можна таксама прачытаць 
на сайтах: www.spring96.org;  
www.charter97.org; www.baj.ru

    (Працяг на стар. 2)

10 кастрычніка, у Сусьветны дзень 
барацьбы супраць сьмяротнага пака-

раньня, прадстаўнікі праваабарончых 
арганізацыяў нагадалі грамадзкасьці 
пра праблему сьмяротнага пакараньня 
ў Беларусі. Як высьветлілася з размоваў 
з мінакамі, у той час, калі ў краіне выно-

сяцца сьмяротныя прысуды, не ўсе гра-

мадзяне нават ведаюць пра наяўнасьць 
гэтага віду пакараньня ў дзяржаве. 

Сябры Праваабарончага Цэнтру 
"Вясна" выйшлі на цэнтральны прасьпект 
Менску, каб раздаць менчукам і гасьцям 
сталіцы паштоўкі Міжнароднай правааба-

рончай арганізацыі Amnesty International, 
якая падтрымлівае кампанію "Правааба-

Гэта бесчалавечна...
Так лічаць беларусы, якім праваабаронцы 10 кастрычніка
нагадалі пра праблему сьмяротнага пакараньня ў Беларусі

ронцы супраць сьмяротнага пакараньня 
ў Беларусі". 

Людзі, якія атрымалі такія паштоўкі, 
змаглі ня толькі азнаёміцца з заклікам і ар-

гументамі ўплывовай міжнароднай аргані-
зацыі наконт неабходнасьці неадкладнага 
ўвядзеньня мараторыю на сьмяротнае па-

караньне ў краіне. Разам з тым у іх зьявілася 
магчымасьць ад сябе асабіста даслаць на 
імя прэзідэнта краіны зварот з просьбай 
замяніць усе вынесеныя сьмяротныя пры-

суды на тэрміны пазбаўленьня волі. 
Са словаў праваабаронцаў, ім было 

вельмі прыемна, што сярод іх сураз-

моўцаў былі людзі, якія падпісвалі такія 
звароты без усялякіх сумневаў, адразу, 
як толькі атрымалі паштоўкі. Таксама 
сустракаліся і сярод беларусаў,  і сярод 
турыстаў, людзі, якія шчыра зьдзіўляліся, 
калі даведваліся, што ў нашай краіне да 
гэтага часу ўзаконена і прымяняецца 
такая жорсткая, бесчалавечная кара.    

Як адзначыў прадстаўнік ПЦ "Вяс-

на" Валянцін Стэфановіч, сёньняшняя 
акцыя, як і апошнія апытаньні сярод 
грамадзянаў па дадзенай праблеме, па-

казалі не такія ўжо песімістычныя вынікі. 
У апошні час колькасьць прыхільнікаў 
адмены сьмяротнага пакараньня ў нашай 
краіне значна павялічылася і складае 
каля 40 адсоткаў. Пры параўнаньні гэтай 
лічбы з вынікамі рэферэндуму 1996 году 
заўважаецца пэўны прагрэс. 

У слове, 
графіцы, лічбах...
Названыя пераможцы творчага  
конкурсу супраць 
сьмяротнага пакараньня.

Імёны пераможцаў конкурсу твор-
чых працаў, які праходзіў у межах 
кампаніі "Праваабаронцы супраць 
сьмяротнага пакараньня ў Беларусі", 
былі названыя 10 кастрычніка.

Менавіта гэтая дата была абра-
ная арганізатарамі для падвядзень-
ня вынікаў невыпадкова. З 2003 году 
Сусьветная кааліцыя супраць сьмя-
ротнага пакараньня ў гэты дзень па 
ўсім сьвеце ладзіць акцыі з заклі-
кам адмяніць гэты від кары. У 2007 
годзе Рада Еўропы зацьвердзіла 
Еўрапейскі дзень барацьбы супраць 
сьмяротнага пакараньня, які штогод 
адзначаецца 10 кастрычніка.  

Пераможцамі творчага конкур-
су сталі 4 удзельнікі. У намінацыі 
"Лепшы літаратурны твор" журы 
адзначыла п’есу Андрэя Карэліна 
"БЛІЦ – С ці ТУТ ТАНЧАЦЬ! (хроніка 
апошніх гадзінаў)". Лепшым публі-
цыстычным творам стала эсэ Вік-
торыі Старасьценкі. Арыгінальным 
поглядам на праблему вызначыліся 
два ўдзельнікі конкурсу. Сяргей 
Дзядзюль адлюстраваў праблему 
каштоўнасьці чалавечага жыцьця 
ў графічных выявах. А матэматык 
Міхась Булавацкі прапанаваў доказы 
таго, што "наяўнасьць сьмяротнага 
пакараньня ў дзяржаве зьніжае ма-
ральнасьць дзяржавы" ў выглядзе 
тэарэмы.

Паколькі працы пераможцаў 
конкурсу, на думку арганізатараў, 
будуць вельмі цікавыя для шыро-
кай грамадзкасьці, то ўсе творы бу-
дуць прадстаўленыя на сайце www.
spring96.org.

Нагадаем, ініцыятарамі конкурсу 
зьяўляюцца грамадзкія аб’яднаньні 
Праваабарончы цэнтр "Вясна", Бела-
рускі хельсінскі камітэт, Беларуская 
асацыяцыя журналістаў, Беларускі 
Пэн-цэнтр і Саюз беларускіх пісь-
меньнікаў.

Кампанія "Праваабаронцы суп-
раць сьмяротнага пакараньня" рас-
пачалася ў Беларусі ў студзені 2009 
году. Яе ініцыятары ставяць за мэту 
спыненьне сьмяротнага пакараньня 
ў краіне і далучэньне Беларусі да 
агульнаеўрапейскіх каштоўнасьцяў. 

Нагадаем, што пасьля адмены 
 сьмяротнага пакараньня Узьбекіста-
нам з 1 студзеня 2008 году нашая 
краіна засталася апошняй на пост-
савецкай прасторы, якая прымяняе 
гэты від пакараньня.

Менск, 10 кастрычніка 2009 году.

Пратаколы 
на затрыманых 
не складалі...
У Наваполацку 10 кастрычніка супрацоўнікі 

міліцыі затрымалі праваабаронцу Зьміцера 
Салаўёва, а таксама моладзевых актывістаў 
Аліну Кучарэню і Юрыя Палонскага. Затрыма-
ньне адбылося падчас інфармацыйнай акцыі, 
прымеркаванай да Сусьветнага дня барацьбы 
супраць сьмяротнага пакараньня ў межах кам-
паніі "Праваабаронцы супраць сьмяротнага 
пакараньня ў Беларусі".

Грамадзкія актывісты раздавалі мінакам 
на гарадзкіх вуліцах інфармацыйныя матэ-
рыялы – тэматычныя паштоўкі праваабарон-
чай арганізацыі "Міжнародная Амністыя", 
а таксама сьпецвыпуск бюлетэню "Наша 
права".

Супрацоўнікі міліцыі на чале са стар-
шым лейтэнантам Рамзаевым Аляксеем 
Юр’евічам даставілі затрыманых у дзяжур-
ную частку для разбіральніцтваў.

Праз гадзіну пасьля затрыманьня міліцы-
янты пачалі выпускаць актывістаў з дзяжурнай 
часткі. Падчас размовы ў затрыманых спраба-
валі ўзяць тлумачэньні наконт матэрыялаў, 
якія яны раздавалі падчас акцыі. Пратаколы 
на затрыманых не складалі.

Таксама ў размове з журналістамі праваабаронца даў ацэнку 
пазіцыі беларускіх уладаў у пытаньні сьмяротнага пакараньня. 

– Да Сусветнага дня барацьбы супраць сьмяротнага пакараньня 
мы, на жаль, падышлі з несуцяшальнымі вынікамі. Мараторый, пра 
які на працягу доўгага часу казалі беларускія ўлады, дагэтуль ня 
ўведзены. Мы ня маем ніякай пэўнай інфармацыі пра падрыхтоўку 
да яго ўвядзеньня, акрамя ранейшых завярэньняў з боку ўладаў. 
Зараз увогуле настала зацішша ў гэтым пытаньні, ніхто пра яго 
нават і ня ўзгадвае. 

У той жа час на сёньня мы маем два сьмяротныя прысуды ў 
краіне, вынесеныя ня так даўно. Гэтыя акалічнасьці нас як права-

абаронцаў вельмі турбуюць. Мы спрабуем зрабіць усё магчымае, 
каб вынесеныя прысуды не былі прыведзеныя ў выкананьне, а 
асуджаныя на сьмерць людзі ня сталі апошнімі расстралянымі ў 
гісторыі сучаснай Беларусі. 

На жаль, улады вялі размовы пра неабходнасьць увядзеньня 
мараторыю з вельмі практычных падыходаў. Ім гэта неабходна для 
ўступленьня ў Раду Еўропы і аднаўленьня статусу сьпецыяльна 
запрошанага. Пры гэтым мала гаворыцца пра самую сутнасьць 
сьмяротнага пакараньня, не абмяркоўваецца маральны бок праб-

лемы, узаемасувязь наяўнасьці сьмяротнага пакараньня з узроўнем 
злачыннасьці ў грамадзтве – тыя пытаньні, на якія мы, праваабарон-

цы, мусім зьвяртаць увагу пры інфармаваньні грамадзянаў Беларусі, 
калі тлумачым, чаму мы лічым, што не павінна быць сьмяротнага 
пакараньня ў нашай краіне, – сказаў Валянцін Стэфановіч.

6 кастрычніка Старшыня Права-

абарончага цэнтру "Вясна" Алесь 
Бяляцкі і юрыст Уладзімір Лабковіч 
у якасьці назіральнікаў ад Міжнарод-

най федэрацыі за правы чалавека і 
Сусьветнай арганізацыі супраць ка-

таваньняў прысутнічалі на судзе па 
зыску прэзідэнта Чачэнскай рэспуб-

лікі Рамзана Кадырава па абароне 
гонару, годнасьці, дзелавой рэпута-

цыі супраць расейскай праваабарон-

чай арганізацыі "Мемарыял". 
Пасьля выкраданьня і забойства 

ў Чачні 15 ліпеня 2009 году вядомай 
чачэнскай праваабаронцы Натальлі 
Эсьціміравай кіраўнік "Мемарыялу" 
Алег Арлоў заявіў: "Я ведаю, я ўпэў-

нены ў тым, хто вінаваты ў забойстве 
Наташы Эсьціміравай. Мы ўсе гэтага 
чалавека ведаем. Завуць яго Рамзан 
Кадыраў, гэта прэзідэнт Чачэнскай 
рэспублікі. Рамзан ужо пагражаў 
Натальлі, зьневажаў, лічыў яе сваім 
асабістым ворагам. Мы ня ведаем, 
ён аддаў загад сам ці гэта зрабілі 
ягоныя бліжэйшыя паплечнікі, каб 
дагадзіць начальству. А Прэзідэнта 
Мядзьведзева, відаць, задавальняе 
забойца ў якасьці кіраўніка аднаго з 
суб’ектаў РФ". Таксама "Мемарыял" 
вырашыў спыніць праваабарончую 
працу ў Чачні з прычыны немагчы-

масьці яе працягваць.
У выніку судовага разьбіральніцтва 

сябры "Мемарыялу" агучылі факты і 
сьведчаньні, якія поўна паказваюць 
карціну страху і тэрору, якая існуе ў 
сёньняшняй Чачні. На думку "Мема-

рыялу", сёньняшнія чачэнскія ўлады, 
са згоды Масквы, усталявалі ў краіне 
жорсткі аўтарытарны рэжым, які заглу-

шае ўсялякае іншадумства, ужываючы 

Права сілы, а не закону 
пануе ў нашых краінах

гвалт і тэрор. У краіне забіваюць гра-

мадзкіх актывістаў, катуюць і паляць 
дамы звычайных грамадзянаў.

І хаця Цьвярскі суд г. Масквы 
пакараў "Мемарыял" штрафам і 
пастанавіў абвергнуць выказваньне 
А. Арлова, тым ня менш расейскія 
праваабаронцы адчувалі маральную 
перамогу. 

Беларускія назіральнікі, якія 
былі асабіста знаёмыя з Натальляй 
Эсьціміравай,  змаглі параўнаць 
метады падаўленьня грамадзянс-

кіх ініцыятываў у Чачні і Беларусі 

і прыйшлі да высновы, што хоць  
беларускія ўлады ўжываюць іншыя 
рэпрэсіўныя метады, але вынікі 
такога супрацьстаяньня ўладаў і 
грамадзянскай супольнасьці атрым-

ліваюцца практычна аднолькавыя. У 
нашых грамадзтвах існуе вялікі ўзро-

вень страху. Улады, прыкрываючыся 
дэкларатыўнымі заявамі, цалкам 
ігнаруюць правы грамадзянаў Чачні 
і Беларусі. Права сілы, а не закону 
пануе ў нашых краінах. 

Па выніках назіраньня будзе пад-
рыхтаваны сьпецыяльны даклад.

Гэта бесчалавечна...
    (Пачатак на стар. 1)

Уладзімір ЛАБКОВІЧ і Алесь БЯЛЯЦКІ.

– Валянцін, Вы як правааба-
ронца можаце пагадзіцца з апош-
німі ацэнкамі сітуацыі ў Беларусі  
з боку некаторых палітыкаў 
Еўрасаюзу?

– На пачатку гэтага году сапраў-

ды былі заўважныя невялікія крокі, 
якія можна было ацаніць станоўча. Я 
маю на ўвазе рэгістрацыю Руху "За 
Свабоду", вяртаньне ў дзяржаўную 
сістэму распаўсюду двух незалеж-

ных выданьняў – "Нашай Нівы" і 
"Народнай Волі".

Апошнія ж шэсьць месяцаў (за-

раз заканчваецца чарговы тэставы 
перыяд і ў Варшаве ў хуткім часе 
будзе прадстаўлены адпаведны 
маніторынг) прыводзяць, на жаль, да 
несуцяшальных высноваў. Штосьці 
станоўчае мы можам адзначыць па-

куль толькі на ўзроўні нейкіх заяваў, 
дэкларацыяў, але не па рэальных 
кроках беларускіх уладаў. 

Цягам гэтага паўгодзьдзя нам 
давялося назіраць нават пагаршэнь-

не сітуацыі ў розных сферах правоў 
чалавека. Найперш – тэндэнцыя не-

рэгістрацыі няўрадавых арганізацыяў. 
Было адмоўлена ў рэгістрацыі шэрагу  
грамадзкіх аб’яднаньняў і палітычных 
партыяў. Так, арганізацыі "Наша Вяс-

на", якую спрабавалі зарэгістраваць 
сябры ліквідаванага ўладамі ПЦ "Вяс-

на", было двойчы адмоўлена ў гэтым 
годзе. Не атрымала рэгістрацыі ні 
Асамблея няўрадавых арганізацыяў, 
ні Беларуская Хрысціянская Дэмакра-

тыя. Увогуле з 2000 году ў Беларусі не 
зарэгістравана ніводнай палітычнай 
партыі. Гэтыя адмовы ў рэгістрацыі 
зьяўляюцца сімвалічнымі і паказаль-

нымі, паколькі падставы для іх часта 
носяць вельмі абсурдны характар. 
Гэтая сітуацыя сьведчыць пра тое, 
што ўлады не жадаюць рэгістрацыі 
такіх арганізацыяў. 

У сферы свабоды сходаў назіра-

лася нейкая тэндэнцыя зьмяншэнь-

ня адміністрацыйнага перасьледу 
 ўдзельнікаў масавых мерапрыем-
стваў. Я маю на ўвазе адміністра-

цыйныя арышты і штрафы за ўдзел 
грамадзянаў у мірных акцыях. Але 
казаць пра тое, што рэалізацыя мір-

ных сходаў у Беларусі стала магчы-

мая, таксама не выпадае. Бо ў гэтай 
сферы не зьмянілася ні заканадаў-
ства, ні практыка яго выкарыстаньня. 
І падзеі 9-га і 16-га верасьня яшчэ раз 
яскрава пацьвердзілі, што любыя мір-

ныя сходы ў Беларусі немагчымыя. 
– Ці маюць праваабаронцы 

прагнозы наконт магчымых па-
ляпшэньняў выбарчай сістэмы 

Высновы несуцяшальныя...
Апошнім часам у СМІ зьяўляюцца выказваньні некаторых 
еўрапейскіх чыноўнікаў пра станоўчыя тэндэнцыі 
палітычнай лібералізацыі ў нашай краіне. У прыватнасьці, 
на пачатку тыдня кіраўнік прадстаўніцтва Еўракамісіі 
ў Беларусі і ва Украіне Жазэ Мануэль Пінту Тэйшэйра адзначыў 
"пэўны прагрэс" па дэмакратызацыі Беларусі. 
Як беларускія праваабаронцы ацэньваюць сітуацыю ў краіне 
напярэдадні разгляду пытаньня пра аднаўленьне санкцыяў 
Еўрасаюзу ў дачыненьні да афіцыйнага Менску? 
Пра гэта – у гутарцы з прадстаўніком Праваабарончага 
Цэнтру "Вясна" Валянцінам СТЭФАНОВІЧАМ.

Беларусі з пункту гледжаньня 
абавязацельстваў АБСЕ? 

– Датычна пытаньняў выбарчага 
заканадаўства цяжка штосьці ка-

ментаваць, паколькі працэс зьменаў 
Выбарчага кодэксу носіць абсалютна 
закрыты характар для прадстаўнікоў 
грамадзянскай супольнасці Беларусі. 
Мы ня ведаем пра прадмет перамо-

ваў паміж эксьпертамі АБСЕ і ўрадам. 
Толькі некаторыя выказваньні паказ-

ваюць на тое, што такія кансультацыі 
адбываліся, што падрыхтаваны нейкі 
законапраект па гэтых зьменах. Пры-

намсі, такія высновы можна зрабіць са 
словаў Ярмошынай. Але нам дакладна 
вядома, што з вясны гэтага году ніякіх 
актыўных кантактаў з Бюро дэмакра-

тычных інстытутаў і правоў чалавека 
АБСЭ па гэтым пытаньні у беларускага 
ўраду не было. Таму спадзявацца 
на тое, што сапраўды нейкім чынам 
будуць улічаныя рэкамендацыі АБСЕ, 
зробленыя падчас папярэдніх выбар-

чых кампаніяў, не выпадае. 
– У дыялогу афіцыйнага Мен-

ску з Еўрасаюзам асобным пунк-
там стаіць пытаньне палітыч-
ных вязьняў…

– Пытаньне наяўнасьці паліт-

вязьняў і палітычна матываванага 
перасьледу грамадзянаў, на жаль, 
застаецца актуальным для Беларусі. 
На сёньня ў калоніі Магілёву адбывае 
пакараньне маладафронтавец Ар-

цём Дубскі. Яго як палітычнага вязьня 
вызначаюць і беларускія правааба-

рончыя арганізацыі, і Міжнародная 
Амністыя, якая распачала падтрымку 
ўсіх, хто дагэтуль адбывае пакарань-

не па гэтак званай "справе 14-ці". Я 
нагадаю, што акрамя Дубскага гэта 
Максім Дашук, які адбывае "хатнюю 
хімію", Алесь Стральцоў і Алесь Чар-

нышоў, якім пакараньне ў выглядзе 
абмежаваньня волі было заменена 
на больш мяккае. Таксама дагэтуль 
не амніставаныя фігуранты справы, 
што знаходзяцца за мяжой і ня могуць 
вярнуцца на радзіму, – Тацяна Ціш-

кевіч,  Аляксей Бондар і Міхаіл Кры-

ваў. Праваабарончы Цэнтр "Вясна" 
патрабуе адназначнай амністыі ўсіх 
гэтых людзей, каб закрыць пытаньне 
палітычных зьняволеных у Беларусі 
назаўсёды.  

– А як Вы расцэньваеце кры-
мінальны перасьлед ваўкавыскіх 
прадпрымальнікаў? 

– Гэтая справа мае шырокі грама-
дзкі рэзананс, але ад самага пачатку 
яна мае закрыты характар і мы маем 
вельмі мала інфармацыі. На дадзе-

ны момант у сьледчым ізалятары 

працягваюць утрымлівацца Мікалай 
Аўтуховіч і Уладзімір Асіпенка. І мы не 
выключаем, што іх перасьлед можа 
мець палітычны характар, паколькі 
ёсьць падставы для гэтага. Улічваючы 
нават той асьпект, што Мікалай Аўту-

ховіч у свой час удзельнічаў у выбар-

чай кампаніі ў Палату прадстаўнікоў 
Нацыянальнага Сходу ў якасьці неза-

лежнага кандыдата ў дэпутаты. Зараз 
ужо спынены крымінальны перасьлед 
у дачыненьні да некаторых фігурантаў 
гэтай справы – Юрыя Лявонава і яшчэ 
чатырох чалавек, якія праходзілі ў 
якасьці падазраваных. 

У дадзенай сітуацыі вельмі ак-

туальным зьяўляецца пытаньне 
адкрытага судовага працэсу па спра-

ве Аўтуховіча і Асіпенкі, паколькі 
прад’яўленыя ім абвінавачаньні ма-

юць вельмі сур’ёзны характар. Таму 
беларускія праваабарончыя арганіза-

цыі настойваюць на тым, каб улады 
правялі судовы працэс адкрыта і каб 
прадстаўнікі СМІ, праваабаронцы мелі 
магчымасьць прысутнічаць на судзе. 
Калі ж суд пройдзе за зачыненымі 
дзьвярыма, у нас зьявяцца падставы 
лічыць, што за гэтымі дзьвярыма ма-

гло адбыцца "судзілішча". 
– Валянцін, а што станоўчага 

было зроблена беларускімі ўлада-
мі за гэтыя паўгады?

– Са станоўчых момантаў мы маем 
хіба што завярэньні беларускага боку 
пра гатоўнасьць увесьці мараторый на 
сьмяротнае пакараньне. Але пакуль 
што яго не ўвялі. На сёньня мы маем 
два сьмяротныя прысуды па крымі-
нальных справах. І нас вельмі турбуе, 
каб перад увядзеньнем мараторыю 
гэтыя асобы ня сталі апошнімі расстра-

лянымі ў гісторыі сучаснай Беларусі. 
Таксама мы чулі завярэньні Міністэрс-

тва юстыцыі наконт таго, што ўлады 
гатовыя перагледзець, дэкрыміналіза-

ваць дзейнасьць незарэгістраваных ар-

ганізацыяў праз адмену крымінальнага 
артыкулу 193.1. І гэтыя абяцаньні – усё, 
што мы пакуль маем, рэальных крокаў 
назіраць не давялося, сістэмных зьме-

наў не адбылося. Да лістапада, калі 
Еўрасаюз пачне разглядаць пытаньне 
пра аднаўленьне санкцыяў адносна 
Беларусі, яшчэ ёсьць час. І мы спа-
дзяемся, што беларускія ўлады ўсё ж 
зробяць нейкія крокі, каб гэтыя санкцыі 
не былі ўведзеныя.

Валянцін СТЭФАНОВІЧ.

Сябры ліквідаванага ўладамі 
праваабарончага цэнтру "Вясна" 15 
кастрычніка прынялі ўдзел у паходзе  
"Дзядоў Марозаў" у Генеральную 
пракуратуру Рэспублікі Беларусь. 
Прадстаўнікі многіх незарэгістрава-

ных грамадзкіх аб’яднаньняў гэтай 
незвычайнай акцыяй хацелі нагадаць 
уладам пра артыкул 193 Крыміналь-

нага кодэксу, які прадугледжвае 
крымінальны перасьлед за дзей-

насьць ад імя незарэгістраваных 
арганізацыяў.

Яны перадалі заяву на імя гене-

ральнага пракурора Рыгора Васілеві-
ча, у якой гаворыцца, што ўсе 
 ўдзельнікі акцыі маюць дачыненьне 
да незарэгістраванай арганізацыі 
Дзядоў Марозаў. "Цягам многіх гадоў 
мы ажыцьцяўляем наступную дзей-

насьць: ладзім сьвяткаваньне Новага 
году ў розных населеных пунктах Бе-

ларусі, распаўсюджваем падарункі (у 
тым ліку сярод непаўнагадовых), вы-

ступаем на сходах, а таксама ў прэсе 
з віншаваньнямі. Улічваючы гэта, мы 
вырашылі прызнацца ў дзейнасьці 
незарэгістраванай арганізацыі Дзя-

доў Марозаў і нашай датычнасьці 
да яе. Просім даць прававую ацэнку 
нашым дзеяньням", – гаворыцца ў 
звароце да генпракурора.

Зразумела, што такой нестан-

дартнай петыцыяй  удзельнікі акцыі 
патрабавалі скасаваць гэты ганебны 
артыкул. Сярод тых, хто перадаваў 
петыцыю: сябры Асамблеі НДА,  
БХК, "Вясны", Моладзі БНФ ды ін-

шых арганізацыяў. У прыватнасьці, 
Валер Шчукін паведаміў, што "га-

Міністр юстыцыі Беларусі Віктар 
Галаванаў заявіў 8 кастрычніка ў 
Менску, што Мінюст абмяркоўвае 
магчымасьць адмены артыкулу 193-1 
Крымінальнага кодэксу з актывістамі 
палітычных партыяў і прадстаўні камі 
грамадзянскай супольнасьці. 

Многія праваабаронцы, аднак, 
адказваючы на пытаньні журналістаў, 
адзначылі, што нічога ня чулі пра 
такія перамовы. Ці адменяць улады 
сумнавядомы артыкул да лістапа-

даўскага паседжаньня Рады Еўра-

саюзу, на якім будзе вырашацца пы-

таньне санкцыяў супраць беларускіх 
чыноўнікаў? Якія яшчэ жэсты можа 
зрабіць афіцыйны Менск з мэтай 
кроку насустрач еўрапейскім патра-

баваньням? На гэтыя пытаньні ад-

казвае віцэ-прэзідэнт Міжнароднай 
федэрацыі правоў чалавека Алесь 
БЯЛЯЦКІ.

– Мінюст, здаецца, выбраў 
даволі арыгінальную форму, 
паведаміўшы, што абмяркоўвае 
адмену артыкулу 193-1 з акты-
вістамі палітычных партыяў. 
Можна падумаць, Мінюст ня можа 
прыняць гэтага рашэньня без 
"дазволу" прадстаўнікоў грама-
дзянскай супольнасьці.

– Можа, яны з кім і абмяркоўвалі 
– але мы гэтага ня ведалі. Цягам 

"Дзеды Марозы" супраць артыкулу 193-1...

товы адбываць пакараньне за тое, 
што зьяўляецца Дзедам Марозам". 
Юрыст Юры Чавусаў заявіў, што 
артыкул 193-1 "абсурдны" і патрэбна 
яго скасаваньне. Праваабаронца 
Валянцін Стэфановіч паведаміў, што 
акцыя скіравана на тое, каб паказаць 
непрымальнасьць артыкулу 193-1 
у сучасным грамадзтве, бо пад ад-

казнасьць па гэтым артыкуле можа 
трапіць любая група людзей.

Адказны прадстаўнік Генераль-

най пракуратуры зарэгістраваў 
заяву. Падчас акцыі супрацоўнікі 
Службы бясьпекі пракуратуры ў 
даволі грубай форме патрабавалі 
ад фотакарэспандэнтаў паказаць 
фотаздымкі, а таксама патрабавалі 
выдаліць фота будынку пракурату-

ры, што месьціцца на вуліцы Інтэр-

нацыянальнай у Менску.
Праваабаронца Валянцін Стэфа-

новіч паведаміў, што такім незвычай-

ным шляхам актывісты грамадзкіх 
арганізацыяў спрабуюць прыцягнуць 
увагу да артыкулу 193 Крыміналь-

нага кодэксу: "Мы, Дзеды Марозы, 
шмат гадоў запар сістэматычна 
праводзім у розных гарадах масавыя 
мерапрыемствы, займаемся разда-

чай літаратуры, у тым ліку сярод 
непаўнагадовых, даведаліся, што 
такая дзейнасьць, паводле бела-

рускага заканадаўства, зьяўляецца 
забароненай".

Акцыя адбылася ў межах кам-

паніі "Стоп 193.1!", ініцыяванай 
Асамблеяй НДА Беларусі.

Ці зробяць беларускія ўлады крок насустрач Еўрасаюзу?
апошніх гадоў было дзясяткі, а то і 
сотні зваротаў да органаў выканаў-

чай улады, у тым ліку да Міністэрст-
ва юстыцыі. Апошні такі зварот 
прагучаў на канферэнцыі АБСЕ у 
Варшаве на пачатку кастрычніка, 
дзе юрыст Валянцін Стэфановіч 
зьвярнуўся да прадстаўнікоў Мінюс-

ту і МЗС з патрабаваньнем адмяніць 
усялякую адказнасьць, ня толькі 
крымінальную, за дзейнасьць ад імя 
незарэгістраванай арганізацыі. 

Мне здаецца, пазіцыя і Маладога 
Фронту, і БХД, і праваабарончага цэн-

тру "Вясна", а таксама іншых няўра-

давых арганізацыяў, якія не атрымлі-
ваюць рэгістрацыі, але працягваюць 
актыўную працу, – змушае Мінюст 
зьвяртаць на гэта ўвагу. Акрамя 
таго, хацеў бы адзначыць цьвёрдую 
пазіцыю міжнародных структураў 
якія адназначна праводзілі не адну 
кампанію, зьвярталіся ў розных рэза-

люцыях да беларускіх уладаў з пат-

рабаваньнем адмяніць гэты артыкул 
з Крымінальнага кодэксу. 

– У лістападзе Рада Еўрасаюзу 
будзе вырашаць пытаньне, што 
рабіць з санкцыямі, уведзенымі 
супраць беларускіх чыноўнікаў. 
Відавочна, што беларускія ўлады 
прадпрымаюць такія крокі на-
пярэдадні гэтай сустрэчы. Ваш 

прагноз – ці яны могуць адмяніць 
артыкул 193-1 яшчэ да гэтага 
саміту ці будуць трымаць гэтае 
пытаньне "падвешаным"?

– Паводле логікі падзеяў, улады 
мусяць скасаваць гэты артыкул пе-

рад еўрасамітам. Бо адназначна гэта 
павялічыць бясьпеку працы няўра-

давых арганізацыяў, падштурхне 
да павелічэньня іхняй актыўнасьці. 
Таму я думаю, што такі крок еўра-

пейскія ўлады адназначна заўважылі 
б. Іншая справа, што толькі гэтага 
кроку мала. 

– Якія з крокаў, што ўладзе, 
скажам так, "няцяжка" зрабіць, 
якія не пагражаюць яе палітыч-
ным пазіцыям, улада магла б 
зрабіць у найбліжэйшы час?

– Мы спадзяемся на ўвядзеньне 
мараторыю на сьмяротнае пака-

раньне ў Беларусі. Мы праводзім 
грамадзянскую кампанію супраць 
сьмяротнага пакараньня. 10 каст-

рычніка прайшоў Сусьветны дзень 
супраць сьмяротнага пакараньня 
ва ўсім сьвеце, і беларускія права-

абаронцы ў розных гарадах  краіны 
адзначылі гэтую дату, пратэстуючы 
супраць сьмяротнага пакараньня ў 
Беларусі.

Паводле 
Радыё "Свабода".

Менск, 15 кастрычніка 2009 году.

1 і 2 кастрычніка на хвалях бе-
ларускай FM-радыёстанцыі "Аўта-

радыё" (105.1) ня выйшла ў эфір 
праграма "ЕўраZOOM", якую рых-

туе "Еўрапейскае радыё для Бе-

ларусі". 30 верасьня кіраўніцтва 
радыёстанцыі атрымала пісьмовае 
папярэджаньне ад Мінінфармацыі 
за "невыкананьне творчай канцэп-

цыі вяшчаньня". Пра якія менавіта 
парушэньні ідзе гаворка, кіраўніцтва 
радыёстанцыі пакуль ня ведае.

Праграма "ЕўраZOOM" – сумес-

ны праект "Еўрарадыё" і "Аўтара-

дыё", які рэалізуецца пад патра-

нажам Еўракамісіі. Гадзінная праг-
рама, якая складаецца з некалькіх 
інфармацыйных і музычных блокаў, 
падрыхтаваных калектывам "Еўра-

радыё", пачала гучаць у эфіры "Аўта-

радыё" летам гэтага году і выходзіла 
штодня, акрамя суботы і нядзелі.

Як распавёў генеральны дырэктар 
радыёстанцыі Юрый Базан, 29 ве-

расьня на "Аўтарадыё" патэлефана-

валі з Міністэрства інфармацыі з прось-
бай прадаставіць "для маніторынгу" 
аўдыёфайлы з запісам праграмы 
"ЕўраZOOM" за 28 верасьня. А  ўжо 
30 верасьня з міністэрства прыйшло 

Міністэрства інфармацыі ад-

мовіла ў рэгістрацыі недзяржаўнай 
рэгіянальнай газеце "Магілёўскі час" 
з прычыны адсутнасьці вышэйшай 
адукацыі ў галоўнай рэдактаркі. 
Пра гэта паведаміў у тэлефоннай 
гутарцы з галоўнай рэдактаркай вы-

даньня Ганнай Ільіной супрацоўнік 
міністэрства Віктар Гурэцкі. Днямі 
рэдакцыя атрымала афіцыйную 
паперу, у якой абгрунтоўвалася ра-

шэньне Міністэрства інфармацыі. У 
лісьце ад 9 кастрычніка за подпісам 
намесьніка міністра Аляксандра 
Слабадчука паведамлялася, што 
спадарыня Ільіна "не адпавядае 
патрабаваньням кваліфікацыйнага 
даведніка "Должности служащих 
работников периодической печати", 
зацьверджанага пастановай Мініс-

тэрства працы Рэспублікі Беларусь 
№120 ад 31.08.2000 г.". 

Дакументы на рэгістрацыю спада-

рыня Ільіна накіравала 10 верасьня. 
"Магілёўскі час" планаваўся як выда-

ньне грамадзка-палітычнай тэматыкі. 
Дагэтуль газета некалькі гадоў вы-

ходзіла як малафарматнае выданьне 
накладам да 299 асобнікаў.

Юрысты БАЖ зьвяртаюць увагу 
на тое, што ў законе "Аб СМІ" (арт. 15 
– "Падставы для адмовы ў дзяржаўнай 
рэгістрацыі СМІ") прыведзены вычар-

пальны пералік выпадкаў адмовы. 
"Такой падставы, як адсутнасьць 
вышэйшай адукацыі ў рэдактара, там 
няма, – падкрэсьлівае намесьнік стар-

шыні БАЖ Андрэй Бастунец. – Наогул, 
гэткіх дакументаў для рэгістрацыі вы-

даньняў не патрабуецца. Гэта значыць, 

Беларуская музыка пад падазрэньнем
"Аўтарадыё" папярэдзілі за сумесны праект з "Еўрарадыё"

папярэджаньне за "невыкананьне 
творчай канцэпцыі вяшчаньня ў част-

цы аб’ёму перадачаў уласнай вытвор-

часьці і тэматычнага напаўненьня".
Мінінфармацыі прадпісала кі-

раўніцтву ЗАТ "Аўтарадыё" да 1 
кастрычніка "зрабіць захады па вы-

кананьні заяўленай творчай канцэп-

цыі" і нагадала, што можа ануляваць 
іх ліцэнзію на вяшчаньне (пастанова 
Саўміну № 726 ад 30.05.2003).

Сп. Базан кажа, што з папярэ-
джаньня незразумела нават, пра 
якую перадачу ідзе гаворка. Таму 
ён ужо накіраваў у Мінінфарм ліст з 
просьбай канкрэтызаваць сутнасьць 
прэтэнзіяў. Асобны ліст пайшоў мініс-

тру інфармацыі Уладзіміру Русакевічу 
– з просьбай узгадніць трансьляцыю 
праграмы на частотах "Аўтарадыё".

"Выпуск праграмы дазваляе… 
значна павысіць імідж Беларусі ў 
Еўропе і сьвеце, – падкрэсьліваецца 
ў звароце. – Еўрапейская камісія 
вельмі высока ацэньвае магчы-

масьць выпуску праграмы ў нашай 
краіне". Да ліста ў міністэрства Юры 
Базан прыклаў пісьмовае ўзгаднень-

не канцэпцыі і зьместу праграмы 
"ЕўраZOOM" кіраўніком прадстаўніц-

тва Еўракамісіі ў Беларусі Жанам-
Эрыкам Хольцапфелем.

Па словах галоўнага рэдактара, 
раней запыты з Мінінфармацыі пасту-

палі толькі наконт плэй-лістоў – на 
прадмет 75% адсоткаў беларускай 
музыкі ў эфіры. Ён не разумее, што ў 
праграме "ЕўраZOOM" магло насьця-

рожыць міністэрства, бо інфармацыя 
ў ёй падаецца вельмі ўзважана.

Юры Базан кажа, што, пакуль ня 
прыйдзе адказу ад Мінінфармацыі, 
магчыма, з трансьляцыяй праграмы 
"ЕўраZOOM" давядзецца пачакаць, 
каб не рызыкаваць усім праектам. "З 
аднаго боку, мы рызыкуем страціць 
частату, з іншага – парушаем аба-

вязацельствы перад "Еўрарадыё", а 
праз яго – і перад Еўракамісіяй".

"Недапушчальным умяшальніц-

твам дзяржавы ў творчую дзейнасьць 
СМІ" назваў гэты інцыдэнт намесьнік 
старшыні ГА "Беларуская асацыяцыя 
журналістаў" Андрэй Бастунец. "Кан-

цэпцыя праграмы была ўхваленая 
Еўракамісіяй. Папярэджаньне Мінін-

фармацыі – даволі своеасаблівы 
адказ Беларусі на ініцыятывы Еўра-

саюзу па супрацоўніцтве з нашай 
краінай", – зазначыў ён.

Адмовілі ў рэгістрацыі выданьня...
бо галоўны рэдактар ня мае вышэйшай адукацыі

што Мінінфармацыі бяз ведама Ганны 
Ільіной зьбірала асабістыя зьвесткі пра 
яе асобу. Тут ўзнікае іншае пытаньне да 
міністэрства, – зазначае А. Бастунец, 
— з якой нагоды яны патрабавалі 
гэтыя зьвесткі, і хто такія зьвесткі пра 
Ганну Ільіну ім падаў? На маю думку, 
вяртаньне дакументаў дае падставу 
для абскарджаньня дзеяньняў Мінін-

фармацыі ў судовым парадку".
"Мы неаднаразова казалі, што 

самы пазітыўны момант новага за-

кону "Аб СМІ" – гэта спрашчэньне 
рэгістрацыі новых выданьняў. (Для 
рэгістрацыі новага выданьня ўжо не 
патрабуецца ўзгадняць разьмяшчэнь-

не рэдакцыі з мясцовымі выканаўчымі 
і распарадчымі органамі). Пэўны час 
падавалася, што гэтая норма сап-

раўды працуе. Але апошнія падзеі 
сьведчаць пра тое, што, на жаль, 
стаўленьне дзяржавы да рэгістрацыі 
новых СМІ не зьмянілася. Толькі ра-

ней адказнасьць за адмовы ў рэгіст-

рацыі ляжала на мясцовых органах 
улады, а зараз – на Мінінфармацыі", 
– адзначыў Андрэй Бастунец. 

Сама галоўная рэдактарка "Ма-

гілёўскага часу" ўсё ж спадзяецца за-

рэгістраваць выданьне: "Мы ня хочам 
лічыць рашэньне Міністэрства палі-
тычным ці надуманым. У нас ёсьць 
мэта – зарэгістраваць выданьне. Мы 
крок за крокам будзем рухацца ў на-

кірунку да гэтай мэты ўсімі законнымі 
шляхамі. У Беларусі ёсьць законы, 
яны павінны выконвацца. І мы спа-
дзяемся, што Міністэрства інфарма-

цыі не дазволіць сабе парушаць гэтыя 
законы", – кажа Ганна Ільіна.

"Салігорск Плюс" 
ня хочуць 
прызнаваць
5 кастрычніка Міністэрства 

інфармацыі не зарэгістравала 
рэгіянальную газету "Салігорск 
Плюс". Выдавецкаму прадпрыемс-
тву "Мая правінцыя" былі вернуты 
ўсе дакументы, пададзеныя для 
рэгістрацыі выданьня.

Мінінфармацыі да апошняга 
моманту цягнула з адказам і ўрэшце 
вынайшла арыгінальны адказ: не 
адмаўляць у рэгістрацыі, але ж і 
не рэгістраваць. Дакументы былі 
вернутыя заяўніку на падставе 
таго, што, паводле Дэкрэту Прэзі-
дэнта Рэспублікі Беларусь № 1 "Аб 
дзяржаўнай рэгістрацыі і ліквідацыі 
суб’ектаў гаспадараньня" ад 16 
студзеня 2009 году, "зьдзяйсьнень-
не вытворчай дзейнасьці ў жылым 
памяшканьні, якое зьяўляецца 
месцам знаходжаньня прыватнага 
прадпрыемства, не дазваляецца".

Дырэктар "Маёй правінцыі" 
Уладзімір Шыла так пракаментаваў 
гэту сітуацыю: "З юрыдычнага 
пункту гледжаньня заўвагі Мініс-
тэрства інфармацыі зьяўляюцца 
абсалютна беспадстаўнымі. Аб 
чым мы і напісалі ў зваротным 
лісьце".

Як паведамілі юрысты, ука-
заная Міністэрствам інфармацыі 
прычына вяртаньня заявы не 
ўваходзіць у той пералік, якім 
можна было б гэткае вяртаньне 
абгрунтаваць. Акрамя гэтага на 
Міністэрства інфармацыі нават ня 
ўскладзена функцыя ажыцьцяў-
леньня кантролю за выкананьнем 
адпаведнага пункту Палажэньня аб 
дзяржаўнай рэгістрацыі суб’ектаў 
гаспадараньня.

У залі судовага паседжаньня за 
кратамі сядзеў невысокага росту, 
шчуплы малады чалавек, які зьнеш-
не выглядаў досыць жаласьліва. 
Выказваўся ён не заўсёды зразу-

мела, а словы яго паказвалі, што ён 
наогул дрэнна арыентуецца ў тым, 
што адбываецца. Такім паўстаў 
перад прысутнымі на паседжаньні 
Вярхоўнага суда Васіль Юзэпчук. 
Гэты 30-гадовы чалавек у цяпераш-

ні момант знаходзіцца пад вартай 
у Менскім СІЗА №1 у чаканьні вы-

кананьня сьмяротнага прысуду, які 
ўжо ўступіў у сілу. 

Васілю Юзэпчуку было прад’яў-
ленае абвінавачаньне ў забойстве 
шасьці пажылых жанчынаў і ўчы-

неньні крадзяжоў у Драгічынскім раё-

не, а таксама ў разбойным нападзе ў 
Гарадзенскай вобласьці. 29 чэрвеня 
2009 году ён быў асуджаны Судовай 
калегіяй па крымінальных справах 
Брэсцкага абласнога суда да сьмя-

ротнага пакараньня з канфіскацыяй 
маёмасьці. 2 кастрычніка гэтага году 
пасьля абвяшчэньня вызначэньня 
Судовай калегіі Вярхоўнага суда гэты 
сьмяротны прысуд набыў моц і можа 
быць выкананы.

Афіцыйныя СМІ неадкладна 
прадставілі грамадзкасьці партрэт 
грознага злачынцы. Юзэпчук стаў 
героем сюжэту ў тэлепраграме "Зла-
чынства стагодзьдзя". Прэса абма-

лявала яго як злоснага серыйнага 
забойцу, жорсткага, бязьлітаснага, 
які забіваў з мэтай завалоданьня 
маёмасьцю бабулек, у якіх падза-

рабляў па гаспадарцы.   
Аднак у прысутных 2 кастрычніка 

ў Вярхоўным судзе пра асуджанага 
да сьмяротнага пакараньня чалаве-

ка склалася сваё ўяўленьне, якое 
адрозьніваецца ад яго "афіцыйнага" 
партрэту: "Я чытала ў газетах публі-
кацыі пра гэтую справу, бачыла тэле-

сюжэт. Але на судзе пра асобу Юзэп-
чука ў мяне склалася зусім іншае 
ўражаньне, – распавядае актывістка 
кампаніі "Праваабаронцы супраць 
сьмяротнага пакараньня сьмерцю 
ў Беларусі" Ірына Тоўсьцік. – Як вы-

сьветлілася, ён ня ўмее ні пісаць, ні 
чытаць, пра што ўвесь час паўтараў 
у судовым паседжаньні. Юзэпчук 
гаворыць не заўсёды зразумела. 
Мяркуючы па яго выказваньнях, ён 
дрэнна арыентуецца ў тым, што 
адбываецца, у часавай прасторы. 
Ён ня можа растлумачыць, у якім 
месяцы і ў якія дні адбываліся тыя 
ці іншыя падзеі, можа сказаць толькі 
ўвогуле – падзея "была ўлетку" ці 
"было ўзімку".

Напэўна, ня стане асаблівай 
цяжкасьцю атрыманьне патрэбных 
сьведчаньняў у непісьменнага, 
чалавека, што ня можа ні чытаць, 
ні пісаць. Юзэпчук распавёў пра 
тое, што ў міліцыі яго "зьбівалі, 
пагражалі пасадзіць усю яго сям’ю". 
Юзэпчук таксама жаліўся, што  яго 
марылі голадам, падоўгу трымалі ў 
карцары, прымушалі прымаць невя-

домыя таблеткі і алкаголь (незакон-

ныя метады ўзьдзеяньня на псіхіку 
і здольнасьць адэкватна ацэньваць 
сітуацыю). Але сьцьвярджэньні пра 
ўжываньне ў дачыненьні да яго 
гвалту судом былі адпрэчаны. Суд 
"паверыў" тлумачэньням супра-

цоўнікаў міліцыі. 
Віну сваю В. Юзэпчук на судзе 

адмаўляў, казаў, што не забіваў ба-

буль. Асуджаны спрабаваў, наколькі 
быў здольны, растлумачыць, чаму 
на пачатку сьледзтва ён сябе агава-

рыў і  сьведчыў, што нібыта ён забіў: 
"Яны жадалі, каб я яшчэ ўзяў на сябе 
справы, але я сказаў, што хопіць на 
мне плюсікі зарабляць".

– Як сьведчаць адвакаты, у гэтай 
справе не ўсё так адназначна. Ёсьць 
факты таго, што Юзэпчук зьбіваўся 
падчас знаходжаньня ў сьледчым 
ізалятары, яму наносіліся цялесныя 
пашкоджаньні, што было зафіксава-

на. Таксама, паводле заключэньня 
камісіі эксьпертаў, у асуджанага  лёг-
кая ступень разумовай адсталасьці, 
ён кепска арыентуецца ў наваколь-

лі. Таму ў нас, праваабаронцаў, 
ёсьць вельмі сур’ёзныя асьцярогі 
наконт таго, што віна Юзэпчука не 
даказаная належным чынам. І мы 

выказваем сваю занепакоенасьць 
тым, што прысуд у дачыненьні да 
яго ў хуткім часе можа быць выка-

наны. Мы таксама ад імя беларускіх 
праваабаронцаў будзем зьвяртацца 
ў Адміністрацыю прэзідэнта з за-

клікам не прыводзіць у выкананьне 
вынесеныя ў апошні час сьмяротныя 
прысуды (іх мы маем два па краіне)  
і па-ранейшаму патрабаваць увя-
дзеньня мараторыю, – адзначыў сяб-

ра Праваабарончага цэнтру "Вясна" 
Валянцін Стэфановіч.

Калегія Вярхоўнага суда 2 каст-

рычніка пакінула ў сіле сьмяротны 
прысуд Васілю Юзэпчуку. Ад імя асуд-

жанага быў накіраваны індывідуаль-

ны зварот у офіс Вярхоўнага Камісара 
па правах чалавека ААН у Жэневе. 9 
кастрычніка Камітэт ААН па правах 
чалавека пацьвердзіў атрыманьне 
індывідуальнага звароту Васіля 
Юзэпчука. 12 кастрычніка 2009 году 
Камітэт па правах чалавека ААН за-

рэгістраваў пад нумарам 1906/2009 
індывідуальны зварот Васіля Юзэп-

чука, асуджанага да сьмяротнага па-

караньня Брэсцкім абласным судом. 
Адпаведнае паведамленьне з Жэ-

неўскага офісу Вярхоўнага камісара 
па правах чалавека атрымаў юрыст, 
праваабаронца Раман Кісьляк. 

У паведамленьні, атрыманым 
Раманам Кісьляком, гаворыцца, 
што аналагічная копія "накіраваная 
дзяржаве-ўдзельніцы 12 кастрыч-

ніка з просьбай перадаць у Камітэт 
якую-небудзь інфармацыю ці заўвагі 
наконт прымальнасьці і па сутнасьці 
індывідуальнага паведамленьня 
на працягу шасьці месяцаў". Так-

сама офіс Вярхоўнага Камісара 
паведамляе, што "паводле правіла 
92 Правілаў працэдуры Камітэта 
дзяржаве-ўдзельніку выстаўленае 
патрабаваньне не прыводзіць у вы-

кананьне сьмяротны прысуд, пакуль 
справа знаходзіцца на разглядзе 
Камітэту".

Праваабарончая арганізацыя 
"Міжнародная амністыя" заклікае 
прэзідэнта Беларусі Аляксандра Лу-

кашэнку памілаваць прыгаворанага 
да сьмерці 30-гадовага Васіля Юзэ-

пчука. Адпаведная заява арганізацыі 
была распаўсюджана 7 кастрычніка.
Памілаваўшы Юзэпчука, прэзідэнт 
Лукашэнка прадэманструе, што 
Беларусь гатова ўвесьці мараторый 
на сьмяротную кару і далучыцца 
да "свабоднай ад сьмяротнай кары 
зоны Еўропы", гаворыцца ў заяве 
"Міжнароднай амністыі".

"Беларускія ўлады павінны такса-

ма неадкладна ўвесьці мараторый на 
сьмяротную кару і на прывядзеньне 
ў выкананьне ўсіх ужо вынесеных 
прысудаў. Яны таксама павінны ўсім 
зьняволеным, якія знаходзяцца ў 
камерах сьмяротнікаў, замяніць вы-

несеныя прысуды на пажыцьцёвае 
зьняволеньне", – заявіла эксьперт 
"Міжнароднай амністыі" па Беларусі 
Хізер Макгіл.

Памілаваць нельга пакараць
У асуджанага да сьмяротнага пакараньня Васіля Юзэпчука зьявілася надзея?

Андрэя Бандарэнку 
асудзілі да 7 гадоў турмы  
Былы незалежны кандыдат у дэпутаты, бізнэсовец асуджаны 9 

кастрычніка судом Першамайскага раёну Менску да 7 гадоў пазбаў-
леньня волі з канфіскацыяй маёмасьці, нягледзячы на тое, што няма 
ніякіх доказаў незаконнага прысваеньня ім 20 мільёнаў рублёў.

Паводле словаў кіраўніка камісіі па палітычных пытаньнях 
Аб’яднанай грамадзянскай партыі Аляксандра Дабравольскага, гэта 
не што іншае як палітычны прысуд.

– У суд не былі выкліканыя ні дырэктар, ні камерцыйны дырэктар 
фірмы, у якой працаваў Бандарэнка, а ён – бізнэс-кансультант, ат-
рымаў пакараньне. Тлумачэньне напрошваецца адно: менавіта ён 
балатаваўся ў дэпутаты. Тым больш, што Бандарэнка не падпісваў 
ніякіх папераў, няма ніводнага доказу яго віны і справа настолькі 
цёмная, што дакладна невядома, ці зьніклі ўвогуле тыя грошы. Тут 
відавочна палітычная замова.

Адвакаты Андрэя Бандарэнкі маюць намер у бліжэйшы час падаць 
касацыйную скаргу.

16 верасьня каля 17-й гадзіны 
паўтара дзясятка кіраўнікоў рэгія-

нальных партыйных і грамадзкіх 
арганізацыяў выйшлі з офісу АГП, 
што на вуліцы Палескай у Гомелі. Па 
ходніках яны накіроўваліся на плош-

чу Паўстаньня, каб паўдзельнічаць 
у жывым ланцугу памяці зьніклых 
дзесяць гадоў таму Віктара Ганчара 
і Анатоля Красоўскага. Метраў праз 
сто дарогу ім перагарадзіў аўтобус. 
Сьпецназаўцы і людзі ў цывільным 
сталі хапаць актывістаў і цягнуць у 
аўтобус. Усіх іх адвезьлі ў Чыгуначны 
райаддзел міліцыі, дзе склалі прата-

колы пра гэтак званае несанкцыяна-

ванае шэсьце. 
13 кастрычніка ў судзе Чыгунач-

нага раёну Гомелю разглядалася 16 
адміністрацыйных справаў супраць 
16 дэмакратычных актывістаў, якія 16 
верасьня былі затрыманыя за нібыта 
несанкцыянаванае шэсьце. У дэмак-

ратычным асяродку гэта назвалі ўжо 
"працэсам 16-ці". У лік парушальнікаў 

9 кастрычніка ў Астраўцы пачалі-
ся грамадзкія слуханьні папярэдняй 
справаздачы аб ацэнцы ўзьдзеяньня 
на навакольнае асяродзьдзе бела-

рускай АЭС. Але месца ў кінаканцэрт-
най зале "Астравец", дзе праходзяць 
слуханьні, знайшлося ня ўсім.

Вось што распавёў Ян Роўдзік: "У 
10 гадзінаў, калі пачалі запускаць лю-
дзей, палова залы ўжо была занятая. 
Тут сядзіць шмат падсадных людзей. 
Гэта тутэйшыя, з большага абыякавыя 
да будаўніцтва АЭС. У выніку шмат 
эколагаў і грамадзкіх актывістаў ста-

яць у фае. Яны ня могуць увайсьці, ім 
нібыта няма месца ў зале". 

Напярэдадні слуханьняў на ўва-

ходзе ў будынак быў затрыманы расій-

скі эксьперт-антыядзершчык Андрэй 
Ажароўскі, які прыехаў для ўдзелу 
ў грамадзкіх слуханьнях, прысьве-

чаных папярэдняй справаздачы аб 
ацэнцы ўзьдзеяньня на навакольнае 
асяродзьдзе беларускай АЭС. Ён быў 
дастаўлены ў мясцовае аддзяленьне 
міліцыі, дзе ў яго канфіскавалі 94 дру-

каваныя матэрыялы пад назвай "Кры-

тычныя водгукі адносна папярэдняй 
справаздачы аб ацэнцы ўзьдзеяньня 
на навакольнае асяродзьдзе бела-

рускай АЭС". У момант затрыманьня 
Ажароўскі, паводле яго словаў, не 
раздаваў друкаваныя матэрыялы. 

На "слуханьні" па АЭС эколагаў не пусьцілі 

Увечары 9 кастрычніка каарды-

натар групы "Экаабароны" (Масква) 
фізік-атамшчык Андрэй Ажароўскі 
быў прысуджаны судом Астравецка-

га раёну Гарадзенскай вобласьці да 
сямі сутак арышту па абвінавачаньні 
ў дробным хуліганстве. Як гаворыц-

ца ў пастанове суда, сьведкі з боку 
абвінавачаньня паказалі, што пры 
правядзеньні слуханьняў па ацэнцы 
ўзьдзеяньня на навакольнае асярод-

зьдзе (АУНА) у кінаканцэртнай зале 
ў цэнтры Астраўца Ажароўскі каля 
гэтага памяшканьня "паводзіў сябе 
абуральна ў дачыненьні да асобаў, 
якія былі побач, прадстаўнікоў улады 
і грамадзянаў, кінуўшы пакет з дру-

каванай літаратурай, спрабаваў пат-

рапіць у будынак, але яго хуліганскія 
дзеяньні былі прыпыненыя". У выніку, 
на думку суда, "быў, несумнеўна, па-

рушаны парадак у грамадзкім месцы". 
Сумневаў у "аб’ектыўнасьці і даклад-

насьці" паказаньняў сьведак з боку 
абвінавачаньня ў суда ня ўзнікла.

Варта адзначыць, што менаві-
та афіцыйная справаздача АУНА 
 зьяўляецца прадметам слуханьняў, а 
Крытычныя заўвагі да справаздачы, 
падрыхтаваныя шэрагам экалагічных 
і эксьпертных арганізацыяў Беларусі, 
і складаюць грамадзкую адзнаку, 
якая павінна стаць прадметам аб-

меркаваньня. 
Амбасада Расіі ўжо накіравала 

ноту пратэсту ў МЗС Беларусі. Нота 
перададзеная 12 кастрычніка ў кон-

сульскі аддзел МЗС для высьвятлень-

ня дэталяў таго, што адбылося.
Аўтарытэтная экалагічная аргані-

зацыя "Беллона", эксьпертам якой 
зьяўляецца арыштаваны ў Беларусі 
фізік-атамшчык Андрэй Ажароўскі, 
накіравала афіцыйны зварот на імя 
кіраўніка МЗС РФ Сяргея Лаўрова з про-

сьбай разабрацца ў сітуацыі з арыштам 
расейца. У звароце, апублікаваным на 
сайце арганізацыі, адзначаецца, што з 
Андрэем Ажароўскім дагэтуль не суст-

рэўся прадстаўнік консульскай службы 
РФ у Беларусі. "Беллона" адзначае, што 
Ажароўскі быў арыштаваны фактычна 
за тое, што зьбіраўся распаўсюдзіць 
даклад "Крытычныя заўвагі да АУНА 
беларускай АЭС", адным з аўтараў 
якога ён зьяўляецца.

Таксама 13 кастрычніка стала вя-

дома, што арыштаваны расейскі фізік 
падаў скаргу ў Гарадзенскі абласны 
суд. Пра гэта паведаміла рэдактарка 
Беларускага экалагічнага парталу 
Тацяна Новікава. Ажароўскі паспрабуе 
абскардзіць рашэньне Астравецкага 
суда, згодна з якім ён адбывае 7-
дзённае пакараньне ў Астравецкім 
сьледчым ізалятары. 

трапілі і тыя, хто не зьбіраўся ісьці 
на пляц Паўстаньня, як, напрыклад, 
былы малалетні вязень фашыстоўс-

кага лагеру Уладзімір Мышак. 
Судзьдзі Чыгуначнага раёну Го-

мелю Віталь Козыраў і Яраслаў Па-
рэмскі пакаралі буйнымі штрафамі 
шасьцёх палітыкаў і грамадзкіх акты-

вістаў. Разгляд справы яшчэ аднаго 
абвінавачанага адкладзены. Іншыя 
дзевяць актывістаў чакаюць позваў 
на судовыя разборы.

Уладзіміра Мышака судзьдзя Ко-
зыраў аштрафаваў на 700 тысячаў 
рублёў. Такі ж штраф ад судзьдзі 
Парэмскага атрымала Марына Сьмяг-
лікава. На 1 мільён 50 тысячаў рублёў 
аштрафаваны Іван Зайцаў. Найбольш 
буйнымі штрафамі – на 1 мільён 400 
тысяч рублёў – пакараныя сябра 
сацыял-дэмакратычнай партыі (На-

родная Грамада) Юрась Захаранка 
і старшыня рэгіянальнай арганізацыі 
АГП Васіль Палякоў. Апошні з іх зая-
віў: "Суда на самай справе не было. 

Сьведкам з боку міліцыі давялося 
хлусіць – не было таго, што ім трэба 
было гаварыць. Тое, што насамрэч 
адбывалася, немагчыма падвесьці 
пад нейкі артыкул. Мы дамовіліся, 
што прыйдзем на пляц Паўстаньня 
і там правядзём акцыю памяці. Але, 
як толькі мы выйшлі, пачаліся затры-

маньні. Ніхто нічога не разгортваў, не 
дэманстраваў. Гэта было брутальнае 
затрыманьне. Гэта сьведчыць пра 
тое, што ўлады баяцца любой актыў-

насьці людзей".
Спадар Палякоў выказаў недавер 

судзьдзі Віталю Козыраву, які і раней 
караў грамадзкіх актывістаў. Аднак ад-

вод судзьдзя адхіліў. Не насьцярожылі 
яго і яўныя супярэчнасьці ў рапартах 
маёра міліцыі Амельчанкі і сьпецназаў-

ца Паўла Цеглянкова. Апошні наогул 
блытаўся ў сваіх сьведчаньнях. Не 
задаволіў судзьдзя і хадайніцтва Па-

лякова разглядаць адміністрацыйную 
справу на беларускай мове і мець на 
працэсе свайго прадстаўніка.

Штрафы за акцыю, якой не было

Андрэй АЖАРОЎСКІ.

Суд Маскоўскага раёну 1 кас-

трычніка аштрафаваў пастара 
царквы "Новае жыцьцё" Вячаслава 
Ганчарэнку на 12 базавых велічы-

няў (420 тысячаў рублёў). Пастара 
абвінавацілі ў тым, што ён чыніў 
перашкоды супрацоўнікам Мініс-

тэрства надзвычайных сітуацыяў, 
каб тыя не маглі агледзець будынак 
царквы. 

Фармальнай падставай дзеля 
складаньня пратаколу стаў выпадак, 
калі вернікі суполкі "Новае жыцьцё" 
не пусьцілі ў свой храм супрацоўнікаў 
Міністэрства надзвычайных сітуа-

цыяў. Вернікі на агульным сходзе 
вырашылі не пускаць прадстаўнікоў 
розных структураў у свой храм на 
знак пратэсту супраць палітыкі га-

радзкіх уладаў.
7 кастрычніка судзьдзя Гаспа-

дарчага суда Менску Ала Мірошнік 
прыняла рашэньне пра высяленьне 
царквы з будынку па вуліцы Кавалё-

ва, 72, а таксама выплаціць 350 
тысячаў рублёў за судовыя выдат-

кі, панесеныя ЖРЭУ Маскоўскага 
раёну. Пра гэта паведаміў юрыст 
царквы "Новае жыцьцё" Рэлігійнага 
аб’яднаньня хрысьціянаў поўнага 
Евангельля ў Рэспубліцы Беларусь 
Сяргей Луканін. Такім чынам, павод-

ле яго словаў, суд задаволіў зыск 
ЖРЭУ Маскоўскага раёну з патра-

баваньнем аб высяленьні царквы з 
будынку, які яна займае.

Выступаючы на судовым пасе-
джаньні, Луканін патлумачыў, што 
вернікі ня згодныя з зыскам, паколькі 
абшчына не атрымала ад уладаў на-

Упершыню за шмат гадоў боль-

шасьць грамадзянаў Беларусі заяві-
лі, што аддаюць перавагу ўступлень-

ню краіны ў Еўрасаюз аб’яднаньню з 
Расіяй. І таксама большасьць жадае 
сыходу Лукашэнкі ў адстаўку.

У верасьні незалежныя сацыёлагі 
з НІСЭПД правялі чарговае агульна-

нацыянальнае апытаньне. Вось ужо 
шмат гадоў у іх анкетах нязьменна 
прысутнічае пытаньне: "Калі б прыйш-

лося выбіраць паміж аб’яднаньнем з 
Расіяй і ўступленьнем у Еўрапейскі 
Саюз, што б Вы абралі?" Дагэтуль 
перамагалі прыхільнікі інтэграцыі з 
РФ. Але цяперашняй восеньню сіту-

ацыя зьмянілася: колькасьць тых, 
хто абраў ЕС (42.7%) перавысіла 
колькасьць тых, хто абраў Расію 
(38.3%).

На прамое пытаньне: "Калі б 
зараз у Беларусі праводзіўся рэ-

ферэндум з пытаньнем, ці ўступаць 
Беларусі ў Еўрапейскі Саюз, якім 
быў бы Ваш выбар?" "за" выказалі-
ся 44.1%, а "супраць" – 32.8%. А на 
пытаньне: "Калі б сёньня праходзіў 
рэферэндум пра аб’яднаньне Бела-

Беларусы хочуць новага прэзідэнта
русі і Расіі, як бы Вы прагаласавалі?" 
"за" выказаліся 39.1%, а "супраць" 
– 40.6%.

Уражваюць таксама дадзеныя, 
датычныя эканамічнага становішча 
беларусаў. Так, на пытаньне: "На-

колькі Вас задавальняюць цяпераш-

нія ўмовы жыцьця ў Беларусі?", "цал-

кам" ці "хутчэй не задавальняюць" 
адказалі амаль 45% рэспандэнтаў; 
36.9% лічаць, што іх матэрыяльнае 
становішча за апошнія тры месяцы 
"пагоршылася" (толькі 10.9% адка-

залі "палепшылася"), амаль 88% 
адзначылі, што "рост коштаў на 
прадукты, прамысловыя тавары, 
жыльлё, адукацыю, медыцынскія і 
іншыя паслугі" адбіваецца на іх жы-

цьці, а ў 40% гэта выклікае "трывогу 
і сапраўдны шок".

Прычым, на думку большасьці, 
"асноўная адказнасьць за пагаршэ-

ньне эканамічнай сітуацыі ў краіне" 
ляжыць на прадстаўніках улады 
– на прэзідэнце (42.7%), урадзе 
(40.7%), мясцовай уладзе (24.1%), а 
не зьнешніх фактарах – на Захадзе 
(24.7%), Расіі (7.9%) ці славутай 

мафіі (5.4%). Амаль 70% апытаных 
ня вераць, што "да 2011 мы будзем 
жыць, як у Еўропе", наадварот, звыш 
за 51% лічаць "вельмі верагоднай" 
новую дэвальвацыю беларускага 
рубля, і таму свае надзеі на экана-

мічнае разьвіцьцё краіны зьвязва-
юць, перш за ўсё, з "прыцягненьнем 
замежнага капіталу" (47.8%), а не 
з прэзідэнтам (37.8%) ці ўрадам 
(27.7%). Прычым, не чакаючы абя-

цанага "прытоку замежных інвесты-

цыяў", дзьве траціны беларусаў за 
апошнія паўгады "куплялі ці прада-

валі замежную валюту".
У выніку – большасьць апытаных 

заявілі, што ня хочуць больш бачыць 
прэзідэнтам Беларусі Аляксандра 
Лукашэнку.

На пытаньне: "Як Вы думаеце, 
Лукашэнка настолькі добра спраў-

ляўся з абавязкамі прэзідэнта, каб 
быць зноў абраным на гэтую пасаду, 
ці прыйшоў час даць шанец каму-не-

будзь іншаму выконваць гэтыя аба-

вязкі?" 50.2% адказалі "даць шанец 
новаму чалавеку" (за пераабраньне 
А. Лукашэнкі выказаліся 37.4%).

Выселяюць без кампенсацыі

лежную кампенсацыю, дастатковую 
для пабудовы новага будынка.

Паводле яго словаў, згодна з 
рашэньнем суда царква абавязаная 
вызваліць будынак па Кавалёва, 72, 
самым бліжэйшым часам і заплаціць 
350 тысячаў рублёў за судовыя вы-

даткі, панесеныя ЖРЭУ Маскоўскага 
раёну. Судзьдзя паведаміла, што 
рашэньне ўступіць у сілу, калі абш-

чына не абскардзіць яго на працягу 
15 дзён. Калі ж гэтая пастанова будзе 
абскарджаная і апеляцыйная інстан-

цыя пакіне яе бяз зьменаў, судзьдзя 
выдасьць загад, на падставе якога 
вернікі будуць абавязаныя пакінуць 
будынак царквы, сказаў Луканін.

Ён назваў рашэньне суда "пра-

мым парушэньнем правоў уласьніка 
і правоў чалавека", паколькі шляхам 
судовых пастановаў царква пазбаў-

леная сваёй уласнасьці і не атрымала 
належнай кампенсацыі. Акрамя гэта-

га, паводле яго словаў, вернікі "аказ-

ваюцца па-за законам і выкінутымі на 
вуліцу". Вось чаму царква мае намер 

абскардзіць рашэньне ў апеляцыйнай 
інстанцыі Гаспадарчага суда гораду 
Менску, адзначыў юрыст.

Нагадаем, што грамадзянская 
справа паміж царквой і Менгарвы-

канкамам па пытаньні зносу будынку 
па вуліцы Кавалёва, 72 вялася з 
кастрычніка 2005 году. У кастрычніку 
2006 году вернікі правялі 23-дзённую 
галадоўку, падчас якой Ганчарэнку 
запрасілі ў Адміністрацыю прэзідэнта 
і прапанавалі вырашыць сітуацыю 
ў судзе. У студзені 2009 году Вы-

шэйшы гаспадарчы суд пацьвердзіў 
законнасьць рашэньня гарвыканкаму 
аб канфіскацыі зямельнага ўчастку 
супольнасьці з наступным выкупам 
будынку царквы за 37,5 млн. рублёў.

16 сакавіка ўлады прапанавалі 
вернікам абмеркаваць пытаньне 
будаўніцтва ў раёне МКАД – вуліцы 
Шаранговіча новага будынку царквы 
на ўчастку плошчай каля 0,4 га, які 
ў чатыры разы меншы за раней вы-

лучаны. Аднак на агульным сходзе 5 
траўня вернікі аднагалосна прагала-

савалі супраць гэтай прапановы. Яны 
лічаць, што вырашэньне пытаньня 
аб вылучэньні супольнасьці новага 
ўчастку зойме да двух гадоў і запат-

рабуе ад царквы ня менш за 100 тыс. 
даляраў ЗША, а ўзьвядзеньне новага 
храма – ня менш за 3 млн. даляраў.

22 жніўня сталічныя ўлады ўручы-

лі прадстаўнікам супольнасьці акт 
прыёмкі-перадачы будынку царквы, 
які вернікі адмовіліся падпісаць. З 24 
жніўня яны вядуць у храме бестэр-

міновае кругласуткавае малітоўнае 
дзяжурства.

Вячаслаў ГАНЧАРЭНКА.

